
十三年可無修改以合天度乎不報

　〈支大綸曰授時曆法雖起至元辛巳而不以辛巳爲曆元其法以七千二百五十七萬六千爲一元之中平分〉

　〈天地人三元每元計二千四百二十九萬二千自太乙甲子至嘉靖四十三年甲子巳五千二百九十五萬八〉

　〈百四十矣是天地二元也今當一千九百六十一萬七于六百巳在八元後推將來每年增一前考巳往每歲〉

　〈減一是以太乙甲子爲曆元而不從辛巳也今以辛巳爲曆元者曆家以世遠難竟故截去始元而以辛巳耳〉

　〈歲差之法起于子半虛六度約下十六年而退一度自堯至洪武甲子退四十九度五十七分故冬至日𨇠箕〉

　〈十度七十七分正統甲子退五十度四十一分故冬至日𨇠箕六度九十六分弘治甲子退五十一度二十四〉

　〈分故冬至日𨇠箕六度十三分嘉靖甲子退五十二度七分故冬至日𨇠箕五度三十分以後每度約退一分〉

　〈三十八秒四十九微自嘉靖初至今上壬午六十一年又退九十三分非復至元舊也日食多寡則里差之法〉

　〈當講者日輪大月魄小故在下望之相掩南北不同每千里約差一分東西不同每千里約差數刻正德甲寅〉

　〈日食推步八分六十七秒而閩廣至食旣萬曆乙亥日食京師未甚而蘇松至晝晦則南北地勢然矣〉

帝遣內臣之蘇杭織造工部言地方饑饉不必遣官及科

臣章僑等各諫止不聽命廷和撰勑廷和䟽言蘇杭諸府

四月後亢陽爲虐入秋來霖雨不止飢窘非常正供不給

淮揚徐伾田廬漂没幼稚訃斤而鬻母子墜水而死更重

以織造恐激他變勑書必不敢草　上怒其違抗切責之

廷和遂移疾乞休允之科臣葛鴻乞慰留不報

甲申〈嘉靖二年〉

正月五星聚于營室○南京刑部主事桂萼上正大禮䟽

言　皇上非爲人後而爲入繼之主當考興獻帝母興獻

--

后倂錄都御史席書吏部員外方獻夫二䟽以聞　上曰

此禮關係綱常會文武羣臣集議

　〈先是　上遣司禮監諭廷和加稱興獻帝后皇號廷和言不可已而　上御平臺召廷和冕紀入見授以手勑〉

　〈諭加皇號廷和言奉迎之初正統本生講論巳定豈得不顧義理伯清而行皆不聽至萼等䟽入帝心益堅〉

科臣毛玉覈平濠功次因䟽內外官不宜交通藩府著爲

令○禮部尙書汪俊等上所議禮極辨桂萼等議禮非是

上諭曰正統大義不敢有違第本生至恩情欲兼盡其參

衆論詳議以聞○楚王榮誠以儀賓沈寶䟽上代府長史

李錫南京都察院經歷黃綰錦衣千户聶能與璁議合

帝益心動命取席書桂萼倂從里中起韜詣京集議○興

國太后千秋節命婦各上箋賀晏賚倍常○南畿諸郡大

饑人相食廵按朱衣言民迫饑餒嫠婦劉氏食四歲小兒

百户王臣姚堂以子鬻母軍餘曹洪以弟殺兄玉明以子

殺父地震霧塞𦤀彌千里時盜賊蜂起閩廣靑齊豫楚閒

所在成羣泗州洪澤江洋盜艘動以千數　上命户部侍

郎席書發帑藏截漕粟賑之又發帑金十五萬分賑淮鳳

二府江盜勑操江伍文定擒捕

二月給事中鄧繼曾言　祖宗以來凡有批答必下內閣

擬議而行頃者中旨事不考經文不會理或左右羣行竊

權希寵以至于此　陛下不與大臣共而容若輩干政臣

